
INNOVATSION HAMDA 
TIJORATLASHTIRISH 

Annotatsiya. Maqolada oliy ta’lim muassasalarida innovatsion loyihalarni ishlab chiqish hamda ularni tijoratlashtirish orqali 
moliyaviy samaradorlikka erishish tamoyillari yoritilgan. Tadqiqot ilmiy faoliyatni moliyalashtirishning kuzatilgan ta’sirlarini 
o‘rganishga qaratilgan izlanishlarga hissa qo‘shadi.

Kalit soʻzlar: innovatsiya, investitsiya, loyiha, tijoratlashtirish, akademik faoliyat, ilmiy salohiyat, innovatsion rivojlanish, 
moliyaviy masalalar.
Abstract. The article highlights the principles of achieving financial efficiency through the development and commercialization 
of innovative projects in higher education institutions. The conducted study contributes to research aimed at examining 
the observed effects of scientific funding.

Key words: innovation, investment, project, commercialization, academic activity, scientific potential, innovative 
development, financial issues.
Аннотация. В статье раскрыты принципы достижения финансовой эффективности посредством разработки и 
коммерциализации инновационных проектов в высших учебных заведениях. Проведённое исследование вносит 
вклад в научные изыскания, направленные на изучение наблюдаемых эффектов финансирования науки.

Ключевые слова: инновации, инвестиции, проект, коммерциализация, академическая деятельность, научный 
потенциал, инновационное развитие, финансовые вопросы.

K I R I S H
Oliy ta’limni tashkil etish va moliyalashtirishning ilmiy-nazariy asoslarini tadqiq etish tarixi uzoq yillarni 

qamrab oladi. Oliy ta’lim tizimi shakllangan davrdan boshlab, uni samarali tashkil etish va moliyaviy jihatdan 
qo‘llab-quvvatlash masalalari ilmiy izlanishlarning eng muhim yo‘nalishlaridan biri bo‘lib kelmoqda. Ta’lim 
rivojlanish bosqichlariga qarab bu boradagi yondashuvlar ham izchil takomillashib borgan.

Iqtisodiy adabiyotlarda xorijiy iqtisodchi olimlar tomonidan olib borilgan bir qator ilmiy tadqiqotlar oliy ta’lim 
muassasalarini moliyalashtirish masalalariga bag‘ishlangan bo‘lib, ularning aksariyatida asosiy e’tibor ta’limni 
moliyalashtirish mexanizmlarini takomillashtirish va ta’lim sifatini oshirishga qaratilgan.

O‘zbekiston Respublikasi Prezidentining 2023-yil 11-sentabrda qabul qilingan “O‘zbekiston — 2030” 
strategiyasi to‘g‘risidagi PF–158-sonli Farmoni1da oliy ta’limni yanada rivojlantirish maqsadida 2030-yilgacha 
erishilishi lozim bo‘lgan natijalar hamda samaradorlik ko‘rsatkichlari aniq belgilab berilgan. Ularning ayrimlari 
ushbu tadqiqot uchun alohida ahamiyatga ega. Jumladan:

1	  Oʻzbekiston Respublikasi Prezidentining Farmoni, 11.09.2023 yildagi PF-158-son https://lex.uz/ru/docs/-6600413 

•	 yoshlarni oliy ta’lim bilan qamrab olish darajasini kamida 50 foizga yetkazish;
•	 oliy ta’lim muassasalarida ilmiy tadqiqotlar natijadorligini oshirish va ilmiy salohiyatni 70 foizga yetkazish;
•	 5 ta oliy ta’lim muassasasini milliy tadqiqot universitetlariga aylantirish;
•	 fundamental tadqiqotlarni amalga oshirish uchun 3 trillion so‘m mablag‘ ajratish;
•	 amaliy tadqiqotlarga davlat budjetidan 4 trillion so‘m mablag‘ yo‘naltirish hamda mazkur tadqiqotlar 

natijasida 2,5 mingdan ortiq yangi ilmiy ishlanmalar yaratish;
•	 40 yoshgacha bo‘lgan tadqiqotchilar ulushini kamida 60 foizga yetkazish, ilmiy tashkilot xodimlarining 

o‘rtacha ish haqini ikki barobarga oshirish va boshqa chora-tadbirlarni amalga oshirish.
Shuni ta’kidlash joizki, oliy ta’lim muassasalarida innovatsion faoliyatni rivojlantirish va ilmiy ishlanmalarni 

tijoratlashtirish mexanizmlarini takomillashtirish orqali ularning moliyaviy barqarorligini ta’minlash, iqtisodiy 
mustaqilligini mustahkamlash hamda ta’lim jarayonining sifatini oshirish imkoniyati yaratiladi.

M A V Z U G A  O I D  A D A B I Y O T L A R  S H A R H I
Oliy ta’lim muassasalarida innovatsion loyihalarni amalga oshirish hamda ularni tijoratlashtirish masalalari 

yuzasidan xorijlik va mamlakatimiz olimlari tomonidan bir qator ilmiy izlanishlar olib borilgan.
J. Panigraxi o‘z tadqiqotlarida rivojlanayotgan mamlakatlarda oliy ta’limni moliyalashtirishda innovatsion 

usullarni qo‘llash masalalarini Hindiston misolida o‘rganadi. Uning fikricha, Hindiston kabi rivojlanayotgan 
davlatlarda oliy ta’lim muassasalarini moliyalashtirishda davlat ishtirokining bosqichma-bosqich kamayib borishi 
va davlat oliy ta’lim muassasalarini qisman xususiylashtirish jarayoni ularni moliyalashtirishda qo‘llanilayotgan 
yangi innovatsion mexanizmlar sirasiga kiradi [2].

T. Gabrichidze o‘z tadqiqotlarida oliy ta’limni samarali moliyalashtirish nafaqat uni rivojlantirish, balki 
ta’lim sifatini va samaradorligini oshirish, shuningdek, teng imkoniyatlarni ta’minlashning muhim omili ekanini 
ta’kidlaydi [3].

Mamlakatimiz olimlaridan A. Zokirovning tadqiqotida O‘zbekiston Respublikasi byudjetidan oliy ta’lim 
sohasiga ajratilayotgan mablag‘lar hajmi, ularning o‘sish sur’atlari hamda samaradorligi empirik tahlil asosida 
o‘rganilgan [4]. Muallif byudjet mablag‘laridan foydalanish samaradorligini baholashda o‘qituvchilar malakasi, 
ta’lim sifati va ilmiy-tadqiqot faoliyati natijalariga e’tibor qaratadi. Shu bilan birga, moliyalashtirish tizimida 
taqsimotning adolatli amalga oshirilishi hamda xususiy sektor salohiyatidan samarali foydalanish masalalarining 
dolzarbligini ko‘rsatadi.

Z. Majidovaning ilmiy maqolasida sobiq Ittifoq davlatlarida oliy ta’limni moliyalashtirish modeli, davlat 
ishtirokining o‘zgarishi, talabalar uchun ajratiladigan grant va kredit tizimlari qiyosiy tahlil asosida o‘rganilgan. 
O‘zbekiston misolida esa xususiy sektor ulushi va to‘lov-kontrakt tizimining roli alohida ta’kidlangan. 
Muallifning fikricha, post-sovet mamlakatlarining tajribasini o‘rganish oliy ta’limni moliyalashtirish strategiyasini 
takomillashtirishda muhim nazariy va amaliy ahamiyat kasb etadi [5].

Xulosa qilib aytganda, bugungi kunda oliy ta’lim muassasalarining vazifasi faqat bilim berish bilan 
cheklanmay, balki innovatsion faoliyat natijalarini amaliyotga tatbiq etish, ilg‘or g‘oyalarni tijoratlashtirish va 
iqtisodiy taraqqiyotga bevosita hissa qo‘shish kabi strategik yo‘nalishlarni ham o‘z ichiga oladi.

T A D Q I Q O T  M E T O D O L O G I YA S I
Mavzuni ilmiy o‘rganish, tahlil va tadqiq etish jarayonida induksiya va deduksiya, tizimli tahlil, statistik 

tahlil hamda ilmiy abstraksiya kabi ilmiy-uslubiy yondashuvlardan keng foydalanildi. Tadqiqot davomida ilmiy 
abstraksiya usuli asosida oliy ta’lim muassasalarida innovatsion faoliyat va tijoratlashtirish jarayonlari tahlil 
qilinib, ular bo‘yicha aniq ilmiy xulosalar shakllantirildi. Shuningdek, olingan natijalar asosida mamlakatimiz oliy 
ta’lim muassasalari faoliyatini takomillashtirishga qaratilgan ilmiy asoslangan taklif va amaliy tavsiyalar ishlab 
chiqildi.

T A H L I L  V A  N A T I J A L A R
Oliy ta’lim muassasalarida tijoratlashtirish masalalari — bu oliy ta’lim muassasalarining ilmiy-tadqiqot 

ishlari va innovatsion faoliyati natijalarini iqtisodiy foyda olish maqsadida amaliyotga tatbiq etish jarayonidagi 
imkoniyatlar hamda rivojlanish yo‘nalishlarini ifodalaydi. Mazkur jarayon bugungi kunda ko‘plab mamlakatlarda 
ta’lim va ilm-fan sohasining barqaror rivojlanishida muhim ahamiyat kasb etmoqda.

Tijoratlashtirish — bu ilmiy natijalar, patentlar, ixtirolar, texnologiyalar hamda ta’lim xizmatlarini bozor 
mexanizmlari asosida sotish, litsenziyalash yoki boshqa shakllarda iqtisodiy qiymatga aylantirish jarayonidir. 
Oliy ta’lim muassasalari uchun bu, avvalo, ilmiy salohiyatni amaliyotga tatbiq etish, iqtisodiy barqarorlikni 
ta’minlash va universitetning innovatsion faoliyatini kengaytirish imkoniyatidir.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz416

2025-yil, noyabr. № 11-son.

Globallashuv davrida ta’lim tizimiga innovatsiyalarni joriy etish hal qiluvchi omil sifatida namoyon bo‘lmoqda. 
Ta’limni modernizatsiya qilish, uning mazmuni va tuzilmasini yangilash hamda ilg‘or texnologiyalarni hayotga 
tatbiq etish bugungi kunning dolzarb vazifalaridan biridir. Innovatsion rivojlanishning shaxsiy o‘sish, milliy 
taraqqiyot va fuqarolik jamiyatini mustahkamlashdagi o‘rni ham alohida ahamiyat kasb etadi.

O‘zbekistonning hozirgi ta’lim tizimini yanada rivojlantirishda ilmiy-tadqiqot ishlarini kengaytirish, ilg‘or 
ilmiy g‘oyalarni ishlab chiqish va zamonaviy pedagogik kadrlar tayyorlashga alohida e’tibor qaratilmoqda. 
Mamlakatda ilmiy izlanishlar samaradorligini oshirish va malakali kadrlar tayyorlashning mustahkam tizimini 
yaratish uchun barcha zarur shart-sharoitlar mavjud.

Innovatsion faoliyatni tijoratlashtirish — bu ilmiy-tadqiqot natijalari, yangi texnologiyalar, mahsulotlar yoki 
xizmatlarni bozorga olib chiqish va ular orqali iqtisodiy qiymat yaratish jarayonidir. Ushbu jarayon nafaqat ilmiy 
yutuqlarni amaliyotga tatbiq etishga, balki iqtisodiy o‘sish va milliy innovatsion tizimning mustahkamlanishiga 
ham sezilarli hissa qo‘shadi.

Oliy ta’lim muassasalarini moliyalashtirishga oid ilmiy-nazariy qarashlarni tahlil qilish natijasida shuni 
e’tirof etish mumkinki, innovatsion faoliyatni moliyalashtirish turli yo‘nalishlarda kutilgan natijalarga erishish 
imkoniyatini yaratadi (1-rasm).

1-rasm. Innovatsion faoliyatni tijoratlashtirishning asosiy bosqichlari2.

Fikrimizcha, 1-rasmda keltirilgan ma’lumotlar shuni ko‘rsatadiki, ilmiy natijalarni himoya qilish bosqichidan 
boshlab, bozorni o‘rganish, prototip yaratish, moliyalashtirish, ishlab chiqarish va sotish, shuningdek, 
mahsulotni rivojlantirish orqali uni samarali biznesga aylantirish jarayoni amalga oshadi. Ushbu bosqichlarning 
uyg‘un holda kechishi innovatsion g‘oyaning amaliy qiymatga ega bo‘lishini hamda iqtisodiy samaradorlikka 
erishilishini ta’minlaydi.

O‘zbekiston oliy ta’lim muassasalarida ilmiy tadqiqot natijalarini tijoratlashtirish borasida bir qator ijobiy 
tajribalar shakllanmoqda. Shulardan biri sifatida Zahiriddin Muhammad Bobur nomidagi Andijon davlat 
universiteti (ADU) tomonidan 2023-yilda amalga oshirilgan tarjimashunoslik va lug‘atshunoslik sohasidagi 
ilmiy loyihani keltirish mumkin. Mazkur tadqiqotning asosiy maqsadi O‘zbek tilini avtomatik tarjima qilish va 
lug‘atshunoslik sohasini rivojlantirishga qaratilgan intellektual platforma yaratishdan iborat bo‘lgan. Loyiha 
quyidagi yo‘nalishlarni o‘z ichiga oladi [6]:

1.	 O‘zbek tilining morfologik va sintaktik tuzilishini tahlil qilish;
2.	 Tilni avtomatik tarjima qilish algoritmlarini ishlab chiqish;
3.	 Lug‘atshunoslik sohasida yangi metodologiyalarni ishlab chiqish;
4.	 Platforma orqali foydalanuvchilarga til o‘rganish va tarjima qilish jarayonida ko‘maklashish.
	 Ushbu ilmiy loyiha doirasida universitet “Campus France” tashkiloti (Fransiya Respublikasi) tomonidan 

2 450 yevro hamda Rossiya Federatsiyasining “A. Gorchakov” nomidagi jamg‘armasi tomonidan 300 000 rubl 
miqdorida grantlarga ega bo‘lgan.

2	  Muallif tomonidan tayyorlandi.

Shuningdek, Toshkent kimyo-texnologiya instituti (TKTI) tomonidan ekologik toza polimer materiallar 
ishlab chiqish bo‘yicha amalga oshirilgan ilmiy-tadqiqot va innovatsion ishlanmalar ham tijoratlashtirishning 
muvaffaqiyatli namunalaridan biridir. Institut ilmiy-tadqiqot markazida ekologik xavfsiz, iqtisodiy jihatdan 
samarali va mahalliy xom ashyoga asoslangan polimer materiallarni ishlab chiqishga qaratilgan tadqiqotlar olib 
borilmoqda.

Masalan, sanoat oqova suvlarini tozalashda qo‘llaniladigan ion-almashinuvchi polimerlar ishlab chiqilgan. 
Furan birikmalari asosida sintez qilingan ushbu polimerlar “Suvsoz” davlat unitar korxonasiga qarashli Salar 
aeratsiya stansiyasi oqova suvlarini tozalash jarayonida muvaffaqiyatli sinovdan o‘tkazilgan. Natijada korxona 
2020-yilda bir yil davomida 106 million so‘m miqdorida iqtisodiy foyda olgan [7].

Bundan tashqari, mahalliy xom ashyo asosida yaratilgan nanokompozit polimer materiallar yuqori mexanik 
va termal xususiyatlarga ega bo‘lib, ularni turli sanoat tarmoqlarida samarali qo‘llash imkoniyati mavjud.

Umuman olganda, innovatsion faoliyatga yo‘naltirilgan iqtisodiyot rivojlangan mamlakatlar tajribasida 
muhim o‘rin egallaydi. Bunday iqtisodiyot uchun birinchi navbatda yangi g‘oyalar, tashabbuslar va ularni 
amaliyotga tatbiq etuvchi mexanizmlar zarur. Shu nuqtai nazardan, yangi innovatsiyalarni ishlab chiqish va 
ularni amaliyotga joriy etish jarayonining asosiy drayverlari sifatida oliy ta’lim muassasalari faoliyat yuritmoqda.

X U L O S A  V A  T A K L I F L A R
Ilmiy-nazariy qarashlarni tahlil qilish shuni ko‘rsatadiki, bugungi kunda dunyo tajribasida oliy ta’lim 

muassasalarini davlat tomonidan moliyalashtirish hajmining bosqichma-bosqich kamayib borishi sharoitida 
ta’lim qamrovini kengaytirish va sifatni oshirish kabi o‘zaro bog‘liq maqsadlarga samarali erishish yo‘lida izchil 
harakatlar amalga oshirilmoqda.

Bunday keng ko‘lamli vazifalarni kun tartibiga qo‘yish, eng avvalo, ular o‘rtasidagi o‘zaro bog‘liqlik va 
cheklovlarni chuqur tahlil qilish zaruratini yuzaga keltiradi. Oliy ta’lim tizimining moliyaviy barqarorligini 
ta’minlashda davlat va xususiy sektor ishtirokini muvozanatli ravishda yo‘lga qo‘yish, innovatsion moliyalashtirish 
manbalaridan keng foydalanish hamda natijadorlikka asoslangan yondashuvlarni joriy etish dolzarb ahamiyat 
kasb etadi.

Shuni ta’kidlash joizki, oliy ta’lim muassasalarini moliyalashtirish mexanizmlarining o‘zgarishi ta’lim 
tizimida bozor tamoyillarining kuchayib borayotganligini anglatadi. Bu jarayon, bir tomondan, ta’limning 
ommaviy qamrovini oshirishga xizmat qilsa, boshqa tomondan, uning sifatini yanada yaxshilash uchun yangi 
yondashuvlarni talab qiladi. Shu bois, barcha bozor ishtirokchilari va tartibga soluvchi tuzilmalar o‘rtasida aniq, 
shaffof va samarali “o‘yin qoidalari”ni belgilash muhim ahamiyatga ega. Mazkur qoidalar, avvalo, moliyalashtirish 
manbalari, modellari va mexanizmlarini o‘z ichiga olishi lozim.

